
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪৮
বেল্লিক রামায়ণ।







এসেছ চারিটী মাস এখানে আমার।

একটী পয়সা ভাড়া না দিলে তাহার॥

দশটী করিয়ে টাকা দিবে বােলেছিলে।

পাওনা চল্লিশ টাকা দাও দেখি ফেলে॥

চোরের রীতিই এক স্বতন্ত্র প্রকার।

রাতারাতি ফাঁকি দিয়ে যাও কাছে কার॥

কলিকাতাবাসী দেখি বড় জুয়াচোর।

আজি কিন্তু ভেঙ্গে দিব যত ভার-ভাের॥

শুনিয়ে অবাক্ দর্প হয় এককালে।

চমকিত হয় যাহে উদরের পিলে॥

বলিতে লাগিল, “এ কি বলিছেন বাণী।

এমন অপূর্ব্ব নাহি কখন ত শুনি॥

যে জন ভাড়াটে হেথা ছিল আপনার।

জুয়াচোর বটে সেই মিথ্যা নাহি তার॥

কিন্তু সে নহিক আমি, আমি আর জন।

সদ্য কলিকাতা হতে, হেথা আগমন॥

আমারো সহিত জুয়াচুরী সে করেছে।

ফাঁকি দিয়ে আমারে সে পলাইয়ে গেছে॥

এইমাত্র তার সাথে আমার যে দেখা।

বসায়ে রাখিয়ে হেথা গেল মােরে একা॥”

এই বলি আগাগােড়া, নিজ দোষ ঢােকে।

যতেক বৃত্তান্ত সেথা বলিল তাহাকে॥

		 এই পাতা শেষ সম্পাদিত হয়েছে ১০:৩৯টার সময়, ১১ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

